
13.00.00 – Педагогика фанлари  
 

 
Ҳакимова Муқаддас Ҳасановна 

Термиз давлат педагогика институти 
Жисмоний тарбия назарияси ва  

методикаси кафедраси ўқитувчиси  
 

КОМПЕТЕНТЛИ ЁНДАШУВ АСОСИДА БЎЛАЖАК ЖИСМОНИЙ ТАРБИЯ 
ЎҚИТУВЧИЛАРИНИНГ КАСБИЙ-ПЕДАГОГИК ИЖОДКОРЛИГИНИ 

РИВОЖЛАНТИРИШ 
 

Аннотация: Мақолада бўлажак жисмоний тарбия ўқитувчиларининг педагогик ижодкорлиги 
объектив янгилик ва ижтимоий аҳамиятга эга бўлган маънавий ва моддий объектларни яратишга 
қаратилган фаолият, шунингдек, сифат жиҳатидан янги ёндашувлардан фарқ қиладиган фаолият 
сифатида намоён этишда талаба шахсининг ижодкорлигини шакллантириш ва ривожлантириш 
муаммолари кўриб чиқилган. Ушбу жараён олий таълим муассасасида таълим жараёнини ташкил этиш ва 
юксак билимдон, ижодий фикрлайдиган шахсни шакллантиради. Тадқиқот аниқланган муаммоларни ҳал 
қилиш йўлларини излаш, ўқув жараёнини ташкил этиш нуқтаи назаридан спорт олийгоҳлари 
талабаларининг мотивацион соҳасини шакллантириш ва шу орқали ижодкорлик қобилиятларини 
намоён этишга ҳаракат қилишни кўзда тутади. Талабаларнинг ўқув ва ижодкорлик фаоллигини ошириш, 
фаол ўқитиш усулларини жорий этиш, аудиторияда ижодий муҳит яратишда ўқитувчиларнинг ўрни 
муҳим аҳамиятга эга. 

Калит сўзлар: компетенция, жисмоний тарбия, бўлажак ўқитувчилар, касбий-педагогик 
ижодкорлик, ижодкорлик фаолияти. 

РАЗВИТИЕ ПРОФЕССИОНАЛЬНО-ПЕДАГОГИЧЕСКОГО ТВОРЧЕСТВА БУДУЩИХ 
УЧИТЕЛЕЙ ФИЗИЧЕСКОЙ ВОСПИТАНИЯ НА ОСНОВЕ КОМПЕТЕНТНОСТНОГО 

ПОДХОДА 
 
Аннотация: В статье рассматриваются проблемы становления и развития творческих 

способностей студентов в проявлении педагогического творчества будущих учителей физической 
культуры как деятельности, направленной на создание предметной новизны и духовно-материальных 
объектов, имеющих общественное значение, а также качественно отличающихся от новых подходов. Этот 
процесс организует образовательный процесс в вузе и формирует высокообразованную, творчески 
мыслящую личность. Целью исследования является поиск путей решения выявленных проблем, 
формирование мотивационного поля студентов спортивного вуза в части организации учебного процесса 
и попытка тем самым проявить свою креативность. Важна роль педагогов в повышении учебной и 
творческой активности студентов, внедрении активных методов обучения, создании творческой 
атмосферы в аудитории. 

DEVELOPMENT OF PROFESSIONAL AND PEDAGOGICAL CREATIVITY OF FUTURE 

TEACHERS OF PHYSICAL EDUCATION ON THE BASIS OF COMPETENCE-BASED 
APPROACH 

 
Abstract. The article deals with the problems of the formation and development of students' creative 

abilities in the manifestation of pedagogical creativity of future teachers of physical culture as an activity aimed at 
creating subject novelty and spiritual and material objects of social importance, as well as qualitatively different 
from new approaches. This process organizes the educational process at the university and forms a highly 
educated, creatively thinking person. The purpose of the study is to find ways to solve the identified problems, to 
form a motivational field for students of a sports university in terms of organizing the educational process and 
thereby try to show their creativity. The role of teachers is important in increasing the educational and creative 
activity of students, introducing active teaching methods, and creating a creative atmosphere in the classroom. 

Key words: competence, physical education, future teachers, professional and pedagogical creativity, 
creative activity. 

Кириш. Ҳар бир Олий таълим муассасасининг биринчи вазифаларидан бири 

бўлажак ўқитувчининг ижодий ташаббусини тўғри йўналишда ривожлантириш бўлиб, 

бунда талабалар томонидан билимларни ўзлаштириш жараёни ижодкорлик 

билимларини яратиш даврига ўтиши, фаолиятнинг изланувчанлик услубини 

шакллантириш, кенг дунёқарашни шакллантириш, педагогик фаолиятнинг умумий 

қонуниятларини тушуниб етиш, педагогик муаммоларни ижодий томондан ҳал этиш 

учун тобора кўпроқ янги билимларга эга бўлиш ва синтез қилиш усуллари билан 

тўлдириш каби ҳусусиятлардан иборат бўлиши керак. Бу хусусиятлар ижодий 

фаолиятда ёрқин ва тўлиқ намоён бўлади. Олий таълим тизими педагогик кадрлар 

тайёрлашда индивидуал ижодий ёндашувга асосланиши керак. Педагогик жараён 

шундан келиб чиққан ҳолда, шахснинг ижодий ривожланишини таъминлаш учун 

талабанинг шахсий фаолияти асосида қурилиши керак. 

Жисмоний маданият факултети талабалари, яъни бўлажак жисмоний тарбия 

ўқитувчилари тайёргарлиги таҳлили шуни кўрсатадики, талабалар томонидан ҳозирги 

вақтда кўпроқ жисмоний машғулотларга катта эътибор қаратилмоқда ва бунда 

педагогик кўникмаларга нисбатан ҳаракат кўникмаларнинг устунлиги мавжуд 

эканлиги маълум бўлиб қолмоқда. Кўпгина ҳолларда талабаларда ташаббускорликнинг 

етишмаслиги, спорт фаолиятининг устуворлиги, ўз касбий тажрибасини таҳлил қилиб 

умумлаштира олмаслик каби салбий ҳодисалар яққол намоён бўлиб қолиши ҳоллари 

учраб турибди. Шу билан бирга, замонавий ҳаётнинг динамиклиги ва мураккаблиги 

бўлажак мутахассисдан ўзини касбий фаолият стереотипидан озод қилишни, 

ностандарт вазиятдаги вазифаларни доимий равишда ғайриоддий шароитларда ҳал 

қилишни талаб қилади. Шунинг учун жисмоний маданият факултетларида ўқитиш 

дастури ва методикаси талабаларнинг касбий фаолиятга барқарор мотивациясини 

шакллантиришга хизмат қилиши керак. 

Шундай қилиб, олийгоҳ олдида қийин вазифа туриши аниқ, бунда фақат маълум 

шарт-шароитлар яратилган ва бўлажак жисмоний тарбия ўқитувчиларини 

тайёрлашнинг аниқ педагогик тизими бўлганда ушбу муаммоларни ҳал қилиш мумкин 

бўлади. Бу ерда энг муҳими, бўлажак жисмоний маданият мутахассисларининг 

педагогик фаолиятга мойиллигини ҳисобга олиш керак. Мойиллик фаол қизиқиш 

сифатида, агар унга мос келса, бу фаолиятнинг шаклланишида етакчи ўринни 

эгаллайди. 

Адабиётлар таҳлили ва методология. Психологик-педагогик адабиётлар 

таҳлили шуни кўрсатадики, бўлажак жисмоний тарбия ўқитувчисининг педагогик 

ижодкорлигини ривожлантириш мақсадли ва самарали бўлиши керак. Педагогик 

ижодкорлик фақат педагогик реал-амалий фаолиятда шаклланади ва ривожланади. 

Ижодкорлик фаолияти - бўлажак жисмоний тарбия ўқитувчиси шахсиятининг 

ижодкорлигини ривожлантиришнинг мақсади, шарти ва воситаси сифатида қаралади.  

Психология ва педагогикада ўқитувчининг педагогик ижодкорлигининг 

шаклланиши ва ривожланиши Л. С. Виготский, Н. В.Кузмина, И. А. Мартинюк, И. А. 

Колесникова, В. Ф. Овчинников каби олим ва тадқиқотчилар томонидан ўрганилган. Бу 

ёндашувлар шахснинг индивидуал хусусиятлари ва ижтимоий-маданий, касбий 

муҳитнинг бирлигида шахсдан ажралмас бўлган педагогик ижодкорликнинг 

шаклланиши ва ривожланишини кўриб чиқиш билан тавсифланади. Педагогик 

ижодкорликни шакллантиришда етакчи ўрин шахснинг турли томонлари ва 

хусусиятларига берилади. Буларга шахснинг ижодий салоҳияти, ижодий фикрлаши, 

шахс ичидаги қарама-қаршиликлар, ўз-ўзини ривожлантириш, ижодий фаоллик, 

ижодий йўналиш киради. 

Бўлажак жисмоний маданият ўқитувчисининг касбий тайёргарлиги тизими 

унинг барча умумий эътироф этилган таркибий қисмларини, яъни субъект (ўқитувчи 

фаолияти), объект-субъект (талаба фаолияти), воситалар (тайёргарлик мазмуни), 

фаолиятнинг натижаси ва шартларини ўз ичига олади. Таъкидлаш жоизки, 

мутахассисни тайёрлаш жараёни унинг фаолияти мазмуни билан узвий боғлиқдир.  

“Педагогик фаолият” тушунчаси фалсафа, психология, педагогика фанларида 

ишлаб чиқилган фаолият тушунчасига асосланади. Фалсафада фаолият инсоннинг 

мавжуд бўлиш усули сифатида таърифланади ва шахснинг ўзи объектив ва субъектив 

эҳтиёжларни ҳисобга олган ҳолда табиатни ва ўз ҳаётини фаол равишда ўзгартирувчи 

восита сифатида тавсифланади. Фалсафий энциклопедик луғат фаолиятга қуйидаги 

таърифни беради: «Фаолият - бу атрофдаги оламга фаол муносабатнинг ўзига хос 

инсоний шакли бўлиб, унинг мазмуни уни одамлар манфаатларига мос равишда 

ўзгартиришдан иборат». Психология-педагогика фанига “фаолият” атамасини биринчи 

марта Л. С. Виготский киритган. Кейинчалик М. М. Поташник [4] томонидан ишлаб 

чиқилган ва экспериментал тадқиқотларда қўлланилган. Фаолиятнинг репродуктив ва 

продуктивга бўлиниши айниқса муҳимдир. Агар биринчиси жамиятга аллақачон 

маълум бўлган натижага эришишга қаратилган бўлса ва мавжуд ҳаракатлар 

схемаларини такрорлашга асосланган бўлса, иккинчиси янги мақсадлар ва тегишли 

воситаларни ишлаб чиқиш билан боғлиқдир. Ҳозирги вақтда олиб борилаётган 

тадқиқотлар ўқитувчининг фаолияти ижодий хусусиятга эга эканлигини ишонч билан 

исботлаб бермоқда. 

Шу муносабат билан бўлажак жисмоний тарбия ўқитувчиларининг ижодий 

салоҳиятига жамиятнинг талаблари ортиб бормоқда. Таълим жараёни 

субъектларининг потенциал имкониятларини аниқлаш ва рўёбга чиқаришга, педагогик 

ижодкорликга тайёр бўлган педагогик кадрларни тайёрлашнинг мақбул мазмуни, 

шакллари ва усулларини излашга, ўз-ўзини фаоллаштиришга ҳисса қўшадиган шахсга 

йўналтирилган педагогик технологиялар жадал ривожланмоқда. Бўлажак 

ўқитувчининг педагогик ижодкорлигини шакллантириш ва ривожлантириш маҳаллий 

ва хорижий адабиётларда инсон ҳаёти давомида узоқ давом этадиган жараён сифатида 

қаралади. 

Тадқиқот натижалари ва уларни муҳокама қилиш. Педагогик ижодкорлик 

фақат педагогик реал-амалий фаолиятда шаклланади. Фаолият бўлажак жисмоний 

тарбия ўқитувчиси шахсиятининг ижодкорлигини шакллантиришнинг мақсади, шарти 

ва воситаси сифатида қаралади. Тадқиқотнинг мақсади педагогик ижодкорликнинг 

мазмунини очиб бериш, уни бўлажак жисмоний тарбия ўқитувчиларини тайёрлашда 

шакллантириш ва ривожлантиришдан иборат эди. Ўқитувчининг ижодкорлик 

фаолиятига тўлиқ таърифни В. А. Сухомлинский бериб, шундай деган эди: «Олимнинг 

кашфиёти инсоний муносабатларда, фикр ва ҳис-туйғуларнинг жонли портлашида 

ҳаётга тўғри келганда, ўқитувчи олдида кўп воситалар билан ечиш мумкин бўлган 

мураккаб вазифа ва воситаларни танлашда назарий ҳақиқатларнинг инсон тафаккури 

ва ҳиссиётларининг жонли импулсларида гавдаланиши айнан ўқитувчининг ижодий 

меҳнати сифатида намоён бўлади”.  

Фалсафий, психологик ва педагогик адабиётларни кўриб чиқиш шуни 

кўрсатадики, педагогик ижодкорликнинг бир қанча таърифлари мавжуддир. Масалан, 

А. Ц. Деминский [2] педагогик ижодкорликни таълим муассасасида ўқув жараёнини 

ташкил этишда сифат жиҳатидан янги ёндашувлар билан ажралиб турадиган ва 

замонавий фан нуқтаи назаридан юксак билимдон, ижодий фикрлайдиган шахсни 

шакллантирадиган фаолият деб қарайди. Педагогик ижодкорликни Ю. К. Бабанский [1] 

таълим-тарбия ишларининг янада оқилона йўлларини топишга, педагогик муаммони 

самарали ҳал қилишга қаратилган ўқитувчи фаолиятининг фаол жараёни сифатида 

белгилайди. Бу педагогик фаолиятнинг ҳолати, уни ўқитувчи кўр-кўрона қабул 

қилмайди, балки текширади, жавоб топишга уринади, кўп изланади, фан ва амалиёт 

эришган нарсалар асосида ўз тажрибасини лойиҳалаштиради ва яратади. С. А. Новоселов 

[3] педагогик ижодкорликни “мақсади объектив янгилик ва ижтимоий аҳамиятга эга 

бўлган, таълим жараёнини такомиллаштиришга қаратилган маънавий ва моддий 

объектларни яратиш бўлган фаолият тури” деб таърифлайди. 

Ушбу таърифларга кўра, биз бўлажак жисмоний тарбия ўқитувчисининг 

педагогик ижодкорлиги объектив янгилик ва ижтимоий аҳамиятга эга бўлган маънавий 

ва моддий объектларни яратишга қаратилган фаолият, шунингдек, сифат жиҳатидан 

янги ёндашувлардан фарқ қиладиган фаолият сифатида намоён бўлишини кўрамиз. 

Ушбу жараён олий таълим муассасасида таълим жараёнини ташкил этиш ва юксак 

билимдон, ижодий фикрлайдиган шахсни шакллантиради. 

Педагогика назариясида ижодкорлик фаолиятнинг учта ривожланган муайян 

механизмлари мавжуд: 

- модификациялашган - баъзи бир таниқли техника, яъни шунга ўхшашли ёки 

прототипига эга бўлган нарсани такомиллаштириш, рационаллаштириш, 

модернизация қилиш, ўзгартиришни ўз ичига олади. Бу ерда биз илгари мавжуд бўлган, 

аммо оммавий амалиётда йўқолган, унутилган нарсаларни янги шароитларда 

кўпайтиришни ҳам киритишимиз мумкин; 

- комбинатив - бу комбинацияда ҳали қўлланилмаган, аввал маълум бўлган 

усуллар элементларининг янги комбинациясини ўз ичига олади (маълум 

элементларнинг бирлашиши бутунлай янги эффект, янги тизимли сифатларни, 

бошқача айтганда, янги технологияни келтириб чиқариши мумкин); 

- радикал - тубдан янги, инновацион ёндашувларнинг туғилишини ўз ичига 

олади, уларнинг ҳали ҳам ўхшашлари ҳам, прототиплари ҳам йўқ бўлади. 

Бўлажак ўқитувчи ижодкорлик фаолиятининг зарурий шарти – бу бўлажак 

ўқитувчи шахсининг педагогик ижодкорлигини шакллантириш бўлиб, у муайян 

педагогик фаолиятда ривожланади ва шаклланади. 

Жисмоний тарбия ўқитувчилари учун В.Т.Яловикнинг [5] қарашларидан келиб 

чиққан ҳолда, бўлажак жисмоний тарбия ўқитувчиларининг педагогик ижодкорлигини 

шакллантириш самарадорлигига таъсир қилувчи сифатларга қуйидагилар киради: 

- ички бирлик, яхлитлик, чунки бу хусусиятга эга бoлган шахс ўз йўналишини 

белгилайдиган мотивларнинг аниқ устунлигини қуришга қодир; 

- когнитив эҳтиёж ва у келтириб чиқарадиган интеллектуал фаолият; 

- ўз-ўзини билиш, таҳлил қила олиш ва ўз фаолиятини англаш жараёни. 

Педагогик ижодкорликнинг асосий хусусиятлари қуйидагилардан иборат: 

- янгилик яратиш ёки маълум бўлган нарсани сезиларли даражада 

такомиллаштириш; 

- фаолият маҳсулининг ўзига хослиги, унинг натижавийлиги. 

Хулоса. Кўпгина тадқиқотларга асосланиб, ижодкорлик фаолиятига бўлган 

эҳтиёж - бўлажак ўқитувчи шахсини ривожлантиришнинг шарти, асоси ва воситаси 

эканлигини таъкидлаш мумкин. Олий таълим муассасасининг асосий мақсади олий ўқув 

юртида ўқиш жараёнида педагогик ижодкорликни шакллантириш орқали ижодий 

фикрлайдиган, касбий баркамол янги авлод ўқитувчилари - бўлажак жисмоний тарбия 

ўқитувчиларини тайёрлашдан иборатдир. 

